
PROJEKTLIGJ

Nr. ______._______.2024


PËR

DISA SHTESA DHE NDRYSHIME NË LIGJIN NR. 9210, DATË 23.3.2004, “PËR STATUSIN E USHTARAKUT TË FORCAVE TË ARMATOSURA TË REPUBLIKËS SË SHQIPËRISË”, I NDRYSHUAR

Në mbështetje të neneve 78 dhe 83, pika 1 të Kushtetutës, me propozimin e Këshillit të Ministrave,

KUVENDI 

I REPUBLIKËS SË SHQIPËRISË

V E N D O S I:

Në ligjin nr. 9210, datë 23.3.2004, “Për statusin e ushtarakut të Forcave të Armatosura të Republikës së Shqipërisë”, i ndryshuar, bëhen këto shtesa dhe ndryshime:

Neni 1

Kudo në tekstin e ligjit togfjalëshi “ushtar/ët me pagesë/profesionist” zëvendësohet me togfjalëshin “ushtar/detar aktiv”.
Neni 2

Në nenin 2, pas pikës 7, shtohet pika 8, me përmbajtje, si më poshtë:

“8. Familje e ushtarakut” është familja e përbërë nga dy ose më shumë persona e ushtarakut aktiv në rezervë apo lirim, sipas certifikatës familjare në momentin e referimit.” 

Neni 3

Në nenin 4, pika 1, shkronja “dh” shfuqizohet.

Neni 4
Në nenin 9, pika 2, togfjalëshi “...gradat dhe...” shfuqizohet.

Neni 5

Neni 10 ndryshon, si më poshtë:
“Neni 10

1. Ushtaraku i Forcave të Armatosura pajiset dhe mban me vete dokumentin përkatës të identifikimit ushtarak.

2. Dokumentit të identifikimit të ushtarakut, përveç elementeve të domosdoshme, i shtohen dhe përfitime apo lehtësira në shërbime sociale. 

3. Përfitimet, lehtësirat dhe mënyra e përfitimit përcaktohen me marrëveshje ndërmjet Ministrisë së Mbrojtjes dhe institucioneve të tjera publike apo private.”

4. Autoritetet e lëshimit, forma, modeli, përmbajtja  dhe përfitimet nga pajisja me dokumentin e identifikimit ushtarak, përcaktohen me udhëzim të ministrit të Mbrojtjes, me propozim të shefit të Shtabit të Përgjithshëm të Forcave të Armatosura.”

Neni 6

[bookmark: _Hlk160029101]Në nenin 14 bëhen ndryshimet dhe shtesat, si më poshtë:

1.  Në pikën 1, pas togfjalëshit “...ushtaraku aktiv...”, shtohet togfjalëshi “...sipas kategorive të përcaktuara...”. 

2. Pas pikës 1, shtohet pika 1/1, me këtë përmbajtje: 

 “1/1. Kategoritë e ushtarakëve aktivë që, për shkak të detyrës, kanë të drejtë të mbajnë armë vetjake, përcaktohen me udhëzim të ministrit të Mbrojtjes, me propozim të shefit të Shtabit të Përgjithshëm të Forcave të Armatosura.”

Neni 7

Në shkronjën “e”, të nenit 16 fjalët “jashtë kohës së punës e të shërbimit, ose” shfuqizohen.




Neni 8

Në nenin 20 bëhen ndryshimet, si më poshtë:
1. Pika 2 ndryshon dhe bëhet:

“2. Paga mujore e personelit ushtarak aktiv përbëhet nga paga bazë, shtesa për vjetërsi shërbimi në Forcat e Armatosura, për kushte të veçanta pune e shërbimi dhe shtesa të tjera sipas akteve ligjore e nënligjore në fuqi.”

2. Pika 3 ndryshon dhe bëhet:

“3. Masa e pagës bazë për gradë, e përcaktuar në pikën 1 të këtij neni, kriteret dhe masa e përfitimit të shtesave mbi pagë, sipas pikës 2 të këtij neni, përcaktohen me vendim të Këshillit të Ministrave.”

Neni 9

Pas nenit 20, shtohen nenet 20/1 dhe 20/2, me këtë përmbajtje:

“Neni 20/1

Shpërblimi financiar në momentin e ndërprerjes së shërbimit në Forcat e Armatosura

1. Ushtaraku aktiv i Forcave të Armatosura, si shpërblim për kontributin e dhënë, në momentin e ndërprerjes së shërbimit ushtarak, përfiton shpërblim financiar sipas pagës referuese të muajit të fundit të gradës që mban, në masën si më poshtë:

a) ushtarët/detarët, deri në 15 (pesëmbëdhjetë) paga;
b) nënoficerët, deri në 20 (njëzet) paga;
c) oficerët, deri në 25 (njëzet e pesë) paga.

2. Përfiton sipas pikës 1 të këtij neni, ushtaraku që ndërpret shërbimin ushtarak sipas shkronjës “a”, “b”, “dh” të pikës 1, të nenit 25 dhe shkronjës “a” dhe “c”, të pikës 1, të nenit 26, të ligjit nr. 59/2014, “Për karrierën ushtarake në Forcat e Armatosura të Republikës së Shqipërisë.
3. Masa e përfitimit, rregullat dhe procedurat e trajtimit financiar, sipas përcaktimeve në pikën 1 të këtij neni, përcaktohen me vendim të Këshillit të Ministrave.”

“Neni 20/2

Trajtimi financiar në stërvitje, trajnime dhe kurse jashtë vendit

1.  Ushtaraku aktiv i Forcave të Armatosura, kur dërgohet për stërvitje, trajnim dhe kurse jashtë vendit, përveç trajtimit financiar të përcaktuar në akte të tjera ligjore, përfiton trajtim financiar ditor për mbulimin e shpenzimeve vetjake.

2.  Rregullat dhe procedurat e trajtimit financiar, sipas përcaktimeve në pikën 1 të këtij neni, përcaktohen me vendim të Këshillit të Ministrave.”

Neni 10

Në nenin 22, pas pikës 1, shtohet pika 2, si më poshtë:

“2. Studenti që fillon studimet në akademitë ushtarake brenda dhe jashtë vendit, përfiton trajtim financiar të barabartë me pagën e ushtarit të parë.” 

Neni 11

Në nenin 24 bëhen ndryshimet, si më poshtë:

1. Pika 1 ndryshon dhe bëhet, si më poshtë:

“1.Rikthimi i ushtarakëve në rezervë në shërbimin aktiv bëhet sipas përcaktimeve në legjislacionin në fuqi për karrierën ushtarake në Forcat e Armatosura.”

2. Në pikën 6, emërtimet “Ministri i Financave dhe Ministri i Punës dhe Çështjeve Sociale” zëvendësohen me emërtimet “ministri përgjegjës për financat dhe ministri përgjegjës për çështjet sociale.”

Neni 12

Në nenit 26 bëhen ndryshimet, si më poshtë:

1. Në pikën 2, togfjalëshi “...përkujdesjen shëndetësore...” zëvendësohet me togfjalëshin “përkujdesjen dhe mbrojtjen shëndetësore”.

2. Në pikën 3 togfjalëshi “...(oficer, nënoficer, ushtar me pagesë/profesionist)...”, shfuqizohet.

Neni 13

Neni 27 ndryshon dhe bëhet, si më poshtë vijon:

“Neni 27
Trajtimi me uniformë

1. Ushtarakët aktivë të Forcave të Armatosura, rezervistët, studentët dhe kursantët ushtarakë me studime brenda dhe jashtë vendit pajisen me uniformë, grada dhe simbole ushtarake. 

2. Uniforma, në zbatim të pikës 1 të këtij neni, jepet falas sipas kritereve dhe normave të përcaktuara me vendim të Këshillit të Ministrave.”

Neni 14

Në nenin 28 bëhen ndryshimet dhe shtesat, si më poshtë:

1.  Në pikën 1, togfjalëshi “...(oficer, nënoficer, ushtar me pagesë/profesionist, student në akademitë ushtarake brenda dhe jashtë vendit)...” shfuqizohet.

2. Pika 2 ndryshon dhe bëhet, si më poshtë:



“2. Kur ushtaraku i Forcave të Armatosura humbet jetën gjatë kryerjes së detyrës në operacione/misione /stërvitje brenda dhe jashtë vendit, familja e tij përfiton kompensim të veçantë, masa e të cilit përcaktohet me vendim të Këshillit të Ministrave.”

3. Në pikën 3, pas togfjalëshit “...arsimit të lartë...” shtohet fjala “...publik...”

Neni 15

Në nenin 29 bëhen ndryshimet dhe shtesat, si më poshtë:

1. Në pikën 1, pas fjalës “shërbimi” shtohet fjala “aktiv” dhe fjala “mendor” zëvendësohet me togfjalëshin “çrregullime të shëndetit mendor”.

2. Në pikën 1 dhe 2, emërtimet në kllapa shfuqizohen.

3. Pika 3 ndryshon dhe bëhet:

“3. Ushtaraku ka të drejtën e zgjedhjes së përfitimit të pensionit, sipas pikës 1 të këtij neni ose sipas legjislacionit në fuqi për sigurimin shoqëror suplementar të ushtarakëve të Forcave të Armatosura të Republikës së Shqipërisë.”

Neni 16

Në nenin 30 bëhen këto shtesa dhe ndryshime:

1. [bookmark: _Hlk156302420]Në pikën 1, togfjalëshi “(oficeri, nënoficeri, ushtari me pagesë/profesionist)” shfuqizohet. 

2. Pas pikës 5, shtohet pika 6, me përmbajtje, si më poshtë:

“6. Masa, kriteret dhe procedurat për dhënien e ndihmave financiare, sipas pikave 1, 2, 3 dhe 4 të këtij neni, përcaktohen me udhëzim të ministrit të Mbrojtjes.”

Neni 17

Në nenin 31 bëhet ndryshimi dhe shtesat, si më poshtë:

1. Në pikën 2, të nenit 31, togfjalëshi “pa të drejtë përfitimi ose pagesë suplementare”, shfuqizohet.

2. Pas pikës 2, shtohen pika 3 dhe 4, me këtë përmbajtje:

“3. Ushtaraku aktiv i Forcave të Armatosura kur kryen shërbim 24 orësh, trajtohet me pushim ose  shtesë mbi pagë për orët e natës.

4. Rregullat dhe procedurat e përfitimit të pushimeve dhe trajtimit financiar të ushtarakut aktiv të Forcave të Armatosura sipas këtij neni përcaktohen me vendim të Këshillit të Ministrave.”

Neni 18

Në nenin 38, pas pikës 5, shtohet pika 6 dhe 7, si më poshtë: 

 “6. Ushtarakut aktiv të Forcave të Armatosura që nuk ka banesë në pronësi në emër të tij dhe anëtarëve të familjes së tij sipas certifikatës familjare, i ofrohet banesë në përdorim në objektet ekzistuese të përshtatura për strehim apo në objektet e reja të ndërtuara për qëllime strehimi nga Ministria e Mbrojtjes.

7. Kriteret, procedurat për ndërtimin e objekteve për strehim apo përshtatjen e objekteve ekzistuese ushtarake, si dhe mënyra e përdorimit të tyre nga ushtarakët aktivë përcaktohen me vendim të Këshillit të Ministrave.”
Neni 19

Në nenin 40 bëhen ndryshimet dhe shtesat, si më poshtë:

1. Titulli i nenit ndryshon dhe bëhet “diagnostikimi dhe trajtimi shëndetësor”.


2. Në pikën 1, pas togfjalëshit “... në ngarkim të tij, si dhe...” shtohet togfjalëshi “... studenti, rekruti...” dhe pas fjalës “...përfitojnë...”, shtohet togfjalëshi “....diagnostikim dhe...”.

3. Në pikën 2, pas togfjalëshit “... në ngarkim të tij, si dhe...” shtohet togfjalëshi “... studenti, rekruti...”.

Neni 20

Pika 2, e nenit 46 dhe pika 3, e nenit 47, shfuqizohen.

Neni 21

Aktet nënligjore

1. Ngarkohet Këshilli i Ministrave që, brenda 6 muajve nga hyrja në fuqi e këtij ligji, të nxjerrë aktet nënligjore në zbatim pikës 2, të nenit 8, të nenit 9, të nenit 13, të pikës 2, të nenit 14, të pikës 2, të nenit 17 dhe të nenit 18 të këtij ligji.

2. Ngarkohet ministri i Mbrojtjes të nxjerrë aktet nënligjore, në zbatim të nenit 5, të pikës 2, të nenit 6 dhe të nenit 16, brenda 6 muajve nga hyrja në fuqi e tij.

Neni 22

Ky ligj hyn në fuqi 15 ditë pas botimit në Fletoren Zyrtare. 



KRYETARI

Elisa  Spiropali

